
ZARAFSHON MINTAQASIDA AGRAR SALOHIYAT VA QAYTA ISHLASH 

INFRATUZILMASINI RIVOJLANTIRISHNING OZIQ-OVQAT XAVFSIZLIGIGA 

TA’SIRI 

 

ВЛИЯНИЕ РАЗВИТИЯ АГРАРНОГО ПОТЕНЦИАЛА И ПЕРЕРАБАТЫВАЮЩЕЙ 

ИНФРАСТРУКТУРЫ В ЗАРАФШАНСКОМ РЕГИОНЕ НА 

ПРОДОВОЛЬСТВЕННУЮ БЕЗОПАСНОСТЬ 

 

THE IMPACT OF DEVELOPING AGRICULTURAL POTENTIAL AND PROCESSING 

INFRASTRUCTURE IN THE ZARAFSHAN REGION ON FOOD SECURITY 

 

Murtazayev Isabek Bazarbayevich Mirzo Ulug‘bek nomidagi O‘zbekiston Milliy universiteti, 

Iqtisodiyot fakulteti, Iqtisodiyot nazariyasi kafedrasi dotsent v.b., i.f.f.d. (PhD).  

 

Annotatsiya 

Mazkur maqolada Zarafshon mintaqasi tumanlarida (G‘ijduvon, Romitan, Karmana, Qiziltepa, 

Nurobod va Urgut) agrar tarmoqning rivojlanish dinamikasi, qayta ishlash infratuzilmasi 

imkoniyatlari hamda oziq-ovqat xavfsizligini ta'minlashda ularning strategik ahamiyati ilmiy tahlil 

qilingan. 2000-2024 yillar statistik ma'lumotlari asosida qishloq xo‘jaligi hosildorligi va qayta ishlash 

quvvatlarining o‘sish trendlari baholanib, resurs tejamkor texnologiyalar, intellektual fermerlik, 

klaster yondashuvi va logistik zanjirlar integratsiyasining hududiy mutanosiblikni ta'minlashdagi roli 

asoslab berilgan. Tahlillar shuni ko‘rsatadiki, Urgut, G‘ijduvon va Nurobod tumanlari qayta ishlash 

va agrar mahsulotlar hajmini oshirish bo‘yicha yetakchi o‘rinni egallamoqda; Karmana va Qiziltepa 

esa yangi agrotexnologik investitsiyalar hisobiga tez rivojlanish salohiyatiga ega. Ilmiy xulosalar 

oziq-ovqat xavfsizligi, hududiy iqtisodiy mutanosiblik va agrosanoat zanjirini modernizatsiya qilish 

uchun amaliy tavsiyalar bilan boyitilgan. 

Kalit so‘zlar: agrar salohiyat, oziq-ovqat xavfsizligi, qayta ishlash infratuzilmasi, hududiy 

mutanosiblik, intellektual fermerlik, resurs tejamkor texnologiyalar, agrologistika, Zarafshon 

mintaqasi. 

 

В данной статье научно проанализированы динамика развития аграрного сектора, 

возможности перерабатывающей инфраструктуры и их стратегическое значение в 

обеспечении продовольственной безопасности в районах Зарафшанского региона (Гиждуван, 

Ромитан, Кармана, Кызылтепа, Нурабад и Ургут). На основе статистических данных за 2000-

2024 годы оценены тенденции роста урожайности сельского хозяйства и перерабатывающих 

мощностей, а также обоснована роль ресурсосберегающих технологий, интеллектуального 

фермерства, кластерного подхода и интеграции логистических цепочек в обеспечении 

региональной сбалансированности. Анализ показывает, что Ургут, Гиждуван и Нурабад 

являются лидирующими районами по увеличению объемов переработки и аграрной 

продукции; Кармана и Кызылтепа обладают высоким потенциалом ускоренного развития 

благодаря новым агротехнологическим инвестициям. Научные выводы дополнены 

практическими рекомендациями по обеспечению продовольственной безопасности, 

региональной экономической сбалансированности и модернизации агропромышленной 

цепочки. 

Ключевые слова: аграрный потенциал, продовольственная безопасность, 

перерабатывающая инфраструктура, региональная сбалансированность, интеллектуальное 

фермерство, ресурсосберегающие технологии, агрологистика, Зарафшанский регион. 

 

In this article, the development dynamics of the agricultural sector, the capacities of processing 

infrastructure, and their strategic importance in ensuring food security in the districts of the Zarafshan 

region (Gʻijduvon, Romitan, Karmana, Qiziltepa, Nurobod, and Urgut) are scientifically analyzed. 

Based on statistical data for 2000-2024, trends in agricultural productivity and the expansion of 

processing capacities are assessed, and the role of resource-saving technologies, intelligent farming, 

the cluster approach, and the integration of logistic chains in achieving regional balance is 

substantiated. The analysis shows that Urgut, Gʻijduvon, and Nurobod are the leading districts in 

increasing processing volumes and agricultural output, while Karmana and Qiziltepa demonstrate 

strong potential for rapid development due to new agrotechnological investments. The scientific 

conclusions are enriched with practical recommendations aimed at strengthening food security, 

regional economic balance, and the modernization of the agro-industrial value chain. 

Keywords: agricultural potential, food security, processing infrastructure, regional balance, 

intelligent farming, resource-saving technologies, agro-logistics, Zarafshan region. 

 

So‘nggi yillarda O‘zbekistonda agrar sektorni modernizatsiya qilish, qayta ishlash 

infratuzilmasini rivojlantirish va hududlar o‘rtasidagi iqtisodiy mutanosiblikni ta'minlash davlat 

siyosatining ustuvor yo‘nalishlaridan biriga aylandi. Ayniqsa Zarafshon mintaqasi (Samarqand, 

Navoiy, Buxoro) agrar tarmoqning strategik hududi sifatida yuqori tabiiy-iqlimiy salohiyat, mehnat 

resurslari, sug‘oriladigan yerlar va qayta ishlash uchun muhim homashyo bazasiga ega. Mintaqaning 

G‘ijduvon, Romitan, Karmana, Qiziltepa, Nurobod va Urgut tumanlari qishloq xo‘jaligi 

mahsulotlarini yetishtirish va qayta ishlashda muhim o‘rin tutadi. 

Bu hududlarda agrar ishlab chiqarish hajmini oshirish, eksportbop mahsulotlarni 

diversifikatsiya qilish, resurs tejamkor texnologiyalarni joriy etish va qayta ishlash korxonalarini 

kengaytirish orqali oziq-ovqat xavfsizligini ta'minlashning ilmiy asoslarini ishlab chiqish dolzarb 

masala hisoblanadi. Shu bois, ushbu maqolada 2000-2024 yillar davomida hududlardagi hosildorlik 

dinamikasi, qayta ishlash infratuzilmasi quvvati va agrar klasterlarning shakllanish jarayonlari 

kompleks tahlil qilingan. 

Aytish lozimki, mintaqaviy salohiyat jihatidan - G‘ijduvon tumani - Buxoro viloyati ichidagi 

sug‘oriladigan hududlardan biri hisoblanadi; bu tuman uzum, meva, sabzavot ekinlarini ko‘paytirish 

uchun yaxshi imkoniyatga ega. 

Romitan tumanida esa qayta ishlash infratuzilmasi yaxshi rivojlangan: 2010-2015 yillarda 500 

tonnaga yaqin saqlash omborlari tashkil qilingan, bu meva-sabzavotni saqlash va qayta ishlash 

imkoniyatini kengaytirgan.  

Shu bilan birga, 2025 yilgacha bo‘lgan hududiy rivojlanish dasturi doirasida G‘ijduvon, 

Romitan va boshqa tumanlarda 10 000 gektar yangi uzumzorlar va 5 000 gektar eksportbop mevalar 

bog‘larini barpo etish orqali qishloq xo‘jaligi mahsulotlarining eksport salohiyatini oshirishni maqsad 

qilgan. 

Hududdagi sug‘orilgan yerlar va mavjud bog‘dorchilik maydonlari raqobatbardosh agrar 

salohiyatga ega bo‘lib, personallashtirilgan qishloq xo‘jaligi texnikalari, sensorli monitoring tizimlari 

hamda mikroklimati avtomatlashtirilgan issiqxona komplekslarini joriy etish orqali hosildorlik va 

resurs tejamkorligini oshirish mumkin. 

Masalan, Romitan tumanida zamonaviy sovuqxona majmuasi ishga tushirilishi natijasida 

mahsulotlarni yig‘ish, sarflash va saqlash jarayonlaridagi yo‘qotishlar minimallashtirilgan. Bu 

yechim qayta ishlash tarmoqlari uchun uzluksiz xomashyo ta'minotini yo‘lga qo‘yib, mahalliy meva 

va sabzavot resurslaridan samarali foydalanish imkoniyatini kengaytirgan. 

G‘ijduvon tumanida uzumzorlar va meva bog‘lari salohiyatini oshirishda “intellektual 

fermerlik” modellarini joriy etish muhim ahamiyat kasb etadi. Bu modelь yerdan foydalanish 

xarajatlarini qisqartirish, urug‘ va navlarni mahalliy iqlim sharoitiga moslashtirish, sensorli va 

raqamli boshqaruv tizimlarini joriy etish hamda texnika resurslarini integratsiya qilish orqali qishloq 

xo‘jaligida yuqori samaradorlik va barqaror ishlab chiqarishni ta'minlaydi. 

Demak, G‘ijduvon va Romitan tumanlari hozirgi kunda yuqori hosildorlikka ega mevalar 

hamda sabzavotlar yetishtirish salohiyati bilan ajralib turadi. Bu hududlarda mavjud tabiiy-iqlimiy 

sharoitlar, sug‘orish tizimlarining rivojlanganligi va agrotexnika tadbirlarining samarali yo‘lga 

qo‘yilgani ichki bozorni mahalliy mahsulot bilan ta'minlash hamda eksportbop mahsulot yetishtirish 

imkoniyatini kengaytirmoqda. Shu jihatdan, mazkur hududlarda yuqori hosildor navlarni tanlash, 

resurs tejamkor texnologiyalarni joriy etish va qishloq xo‘jaligi mahsulotlarini qayta ishlash tizimini 

kengaytirish ustuvor vazifalardan hisoblanadi. 

Buxoro viloyatida oziq-ovqat xavfsizligini ta'minlashning muhim omili sifatida qayta ishlash 

infratuzilmasini modernizatsiya qilish va kengaytirish dolzarb ahamiyatga ega. Xususan, 

sovuqxonalar, saqlash quvvatlari va mahsulotlarni qadoqlash komplekslarini ko‘paytirish orqali 

hosilning mavsumiy zahirasi yaratiladi hamda mavsumdan tashqari davrda ham ichki bozorda 

barqaror ta'minotni ta'minlash imkoniyati oshadi. Bu esa oziq-ovqat xavfsizligi tizimidagi 

uzluksizlikni ta'minlash va mahsulotni yo‘qotish darajasini minimallashtirish nuqtai nazaridan 

muhim ahamiyat kasb etadi (1-rasm). 

 

 
1-rasm. 2000-2024 yillarda hududlar bo‘yicha qishloq xo‘jaligi hosildorligi dinamikasi [1] 

 

Bunda, 2000-2024 yillar davomida tanlangan tumanlardagi qishloq xo‘jaligi hosildorligi 

dinamikasini ko‘rsatadi. Diagrammada, Urgut va Nurobod tumanlari - eng tez o‘sishga ega hududlar 

bo‘lib, ularda innovatsion agrotexnologiyalar joriy etilishi natijasida hosildorlik 2 barobarga oshgan. 

G‘ijduvon va Romitan - barqaror o‘sish tendentsiyasini saqlagan hududlar, qayta ishlash 

infratuzilmasining mavjudligi bu yerda asosiy ustunlikdir. Karmana va Qiziltepa - yangi 

texnologiyalar hisobiga so‘nggi yillarda o‘sish sur'ati tezlashgan, bu hududlarda innovatsion 

issiqxona tizimlari muhim ahamiyat kasb etadi. 

Hududlararo mutanosiblikni ta'minlash maqsadida Buxoro viloyatida yetishtirilgan meva-

sabzavot mahsulotlarini Navoiy va Samarqand viloyatlarida qayta ishlash yoki tayyor mahsulot 

sifatida taqdim etish orqali agrar zanjirdagi iqtisodiy integratsiyani mustahkamlash mumkin. Bu 

jarayon hududlar o‘rtasida xomashyo va mahsulot aylanmasini optimallashtirishga, qo‘shilgan 

qiymat zanjirini uzaytirishga hamda har bir hududning agrar profilini belgilash va mustahkamlashga 

xizmat qiladi. 

Navoiy viloyatining Karmana va Qiziltepa tumanlari agrar salohiyat jihatidan strategik 

ahamiyatga ega bo‘lib, bu hududlarda sabzavot, poliz va issiqxona xo‘jaliklarini yoz-qish davomida 

uzluksiz faoliyatda ushlab turish imkoniyati mavjud. Bu hududlarda qayta ishlash sohasi va issiqxona 

tizimlarini rivojlantirish orqali hosildorlikni oshirish hamda eksportbop mahsulot ishlab chiqarish 

salohiyatini kengaytirish mumkin. 

Shu bilan birga, sug‘orish infratuzilmasi va yer resurslaridan samarali foydalanish masalasi 

Navoiy viloyati uchun dolzarb hisoblanadi. Hududidagi ko‘plab sug‘oriladigan yer maydonlarida 

sho‘rlanish darajasining yuqoriligi, tuproqning fizik-kimyoviy tarkibidagi muvozanatning buzilishi 

hamda sug‘orish tizimlarining samaradorligi pastligi kuzatilmoqda. Bu holat yer resurslarining 

degradatsiya jarayonini kuchaytirib, qishloq xo‘jaligi ishlab chiqarish hajmlariga va oziq-ovqat 

xavfsizligi ko‘rsatkichlariga salbiy ta'sir ko‘rsatmoqda. Shu bois, yer resurslarini qayta tiklash, 

melioratsiya ishlarini kengaytirish va suv tejamkor texnologiyalarni joriy etish mazkur hududda 

qishloq xo‘jaligi ishlab chiqarishining barqarorligini ta'minlashda hal qiluvchi ahamiyatga ega. 

Navoiy viloyatida yetishtirilayotgan sabzavot va poliz mahsulotlarini Buxoro va Samarqand 

mintaqalariga logistik zanjirlar orqali yetkazib berish mexanizmi hozirgi sharoitda amaliy ahamiyat 

kasb etmoqda. Bu nafaqat mahsulot aylanmasining uzluksizligini ta'minlaydi, balki oziq-ovqat 

xavfsizligi tizimida hududlar o‘rtasidagi mutanosib rivojlanishni ta'minlashda muhim rolь o‘ynaydi. 

Hududlararo mahsulot aylanmasi agrar tarmoqlar o‘rtasidagi iqtisodiy integratsiyani mustahkamlab, 

bozordagi talab va taklifning barqarorligini saqlashga xizmat qiladi. 

Nurobod tumani - Samarqand viloyatida o‘zining yer resurslari va agrar salohiyati bilan ajralib 

turadi. Bu esa hududning qishloq xo‘jaligi mahsulotlari yetishtirishda muhim ahamiyatga egaligini 

ko‘rsatadi. Tumanda zamonaviy texnika parklari, personallashtirilgan agrotexnika tizimlari, intensiv 

bog‘lar hamda sabzavot va mevalar uchun moslashtirilgan sug‘orish maydonlarini tashkil etish orqali 

ishlab chiqarish samaradorligini oshirish mumkin. 

Urgut tumani esa nafaqat agrar salohiyati, balki tarixiy va turizm jihatdan ham muhim hudud 

sifatida ajralib turadi. Urgutda agroturizm va agroiqtisodiy integratsiya imkoniyatlari katta 

ahamiyatga ega. Bu hududda “fermer bog‘i - qayta ishlash” modelini joriy etish orqali ikki asosiy 

vazifani amalga oshirish mumkin: 

- agrar yetishtirish va qayta ishlash zanjirini tashkil etish, 

- turistik xizmat ko‘rsatishni agrar ishlab chiqarish bilan uyg‘unlashtirish. 

Bunday model mahalliy xomashyo - yil davomida yetishtiriladigan meva, sabzavot va choy-

ta'm mahsulotlarini qayta ishlash zavodlari bilan birgalikda faoliyat yuritish imkonini yaratadi. Bu 

yechim ishlab chiqarish barqarorligini ta'minlab, hudud iqtisodiyotini diversifikatsiyalashda muhim 

rolь o‘ynaydi. 

Nurobod va Urgut tumanlarida yetishtirilgan mahsulotlarni Buxoro va Navoiy viloyatlariga 

eksport qilish bilan bir vaqtda, ichki bozor talabini qondirish va qayta ishlash sohasiga yo‘naltirish 

imkoniyati mavjud. Bu, o‘z navbatida, hududlar o‘rtasidagi iqtisodiy muvozanatni ta'minlab, 

mamlakatning oziq-ovqat xavfsizligi tizimini mustahkamlashga xizmat qiladi. 

Shu tariqa, “o‘zini ta'minlash - hududlar o‘rtasida teng taqsimlangan agrar salohiyat” printsipini 

amalga oshirish orqali hududiy mutanosiblik va oziq-ovqat xavfsizligi tizimida barqaror rivojlanishga 

erishish mumkin. Bu model milliy agrosanoat tizimini modernizatsiya qilish, mahsulotni qiymat 

zanjiri asosida qayta ishlash va hududiy resurslardan oqilona foydalanishga zamin yaratadi (1-jadval). 

1-jadval 

Hududlar bo‘yicha qayta ishlash quvvati o‘sishi [2]  

(2000-2024 yillar, mln tonna) 

Yil/hudud G‘ijduvon Romitan Karmana Qiziltepa Nurobod Urgut 

2000 0,8 0,6 0,4 0,3 0,5 0,7 

2005 1,0 0,8 0,6 0,4 0,7 0,9 

2010 1,3 1,1 0,8 0,6 1,0 1,2 

2015 1,6 1,4 1,1 0,9 1,3 1,5 

2020 1,8 1,6 1,2 1,0 1,5 1,7 

2021 1,9 1,7 1,3 1,1 1,6 1,9 

2022 2,1 1,9 1,5 1,3 1,8 2,2 

2023 2,3 2,0 1,6 1,4 2,0 2,4 

2024 2,5 2,2 1,8 1,6 2,3 2,7 

 

Jadval ma‘lumotlariga ko‘ra, 2000-2024 yillar mobaynida tanlangan tumanlarda qayta ishlash 

quvvati barqaror o‘sish tendentsiyasini namoyon etgan. Ushbu o‘sish mamlakat oziq-ovqat 

xavfsizligi tizimini mustahkamlash va mahalliy xom-ashyoni chuqur qayta ishlash sohasida amalga 

oshirilgan innovatsion islohotlar natijasidir. 2000 yilda o‘rtacha qayta ishlash quvvati 0,5-0,8 mln 

tonna bo‘lgan bo‘lsa, 2024 yilda bu ko‘rsatkich 1,6-2,7 mln tonnaga yetgan. Bu davrda umumiy 

o‘sish sur'ati taxminan 3-3,5 barobarni tashkil etgan bo‘lib, bu quvvatlar tizimining izchil 

rivojlanishidan dalolat beradi. 2010 yildan keyingi keskin o‘sishda davlat investitsiya dasturlari, 

xususiy sektor faolligining ortishi va eksportga yo‘naltirilgan qayta ishlash korxonalarining tashkil 

etilishi muhim rol o‘ynagan. Bunda, Urgut va G‘ijduvon tumanlari eng yuqori natijalarni qayd etgan. 

2024 yilda ularda qayta ishlash quvvati mos ravishda 2,7 mln tonna va 2,5 mln tonna bo‘lib, 2000 

yilga nisbatan 3,5 barobarga oshgan. Nurobod tumani ham yuqori o‘sish sur'atini ko‘rsatgan (0,5-2,3 

mln tonna). Bu hududda qayta ishlash infratuzilmasi, ayniqsa meva-sabzavotlarni saqlash va 

qadoqlash bo‘yicha yangi liniyalar ishga tushirilgan. Romitan hududida o‘sish 0,6 - 2,2 mln tonna 

oralig‘ida kechgan bo‘lib, bu yerda qishloq xo‘jaligi mahsulotlarini qayta ishlash korxonalari va 

logistika markazlari rivojlangan. Karmana va Qiziltepa tumanlarida o‘sish nisbatan sekinroq bo‘lsa-

da, 2015 yildan keyin yangi issiqxonalar va mini-tsexlar tashkil etilishi hisobiga tendentsiya 

barqarorlashgan. 2024 yilda ular mos ravishda 1,8 va 1,6 mln tonnaga yetgan. 

2021-2024 yillarda barcha hududlarda o‘sish sur'ati yillik 7-9% atrofida bo‘lib, bu davr qayta 

ishlash sohasidagi texnologik yangilanish bosqichi sifatida baholanadi. Chunonchi, yangi energiya 

tejamkor uskunalar, raqamli nazorat tizimlari va mahalliy ishlab chiqaruvchilar ishtirokidagi 

klasterlar qayta ishlash hajmini sezilarli oshirgan. Bu yillardagi barqaror o‘sish mamlakatdagi 

umumiy agrar salohiyatning innovatsion rivojlanish yo‘nalishiga mos keladi. 

Demak, qayta ishlash quvvatlarining o‘sishi hududiy mutanosiblikni yaxshilash va oziq-ovqat 

xavfsizligi tizimini mustahkamlashda hal qiluvchi omilga aylangan. Chunki, 2024 yilda Urgut, 

G‘ijduvon va Nurobod hududlari mintaqaviy yetakchi sifatida ajralib turibdi. Karmana va Qiziltepa 

esa keyingi bosqichda rivojlanish salohiyati yuqori bo‘lgan hududlar sifatida belgilanmoqda. 

